
A.L. 185 tal-2014

ATT DWAR IT-TAXXA FUQ L-INCOME
(KAP. 123)

Regoli tal-2014 li jemendaw ir-Regoli dwar Xogħol Part-Time

BIS-SAĦĦA tas-setgħat mogħtija bl-artikoli 90A u 96 tal-Att
dwar it-Taxxa fuq l-Income, hawn iżjed ’il quddiem imsejjaħ "l-Att",
il-Ministru għall-Finanzi għamel dawn ir-regoli li ġejjin:-

Titolu u bidu 
fis-seħħ.

L.S. 123.39

1. (1) It-titolu ta’ dawn ir-regoli huwa r-Regoli tal-2014 li
jemendaw ir-Regoli dwar Xogħol Part-Time u dawn ir-regoli
għandhom jinqraw u jinftiehmu ħaġa waħda mar-Regoli dwar Xogħol
Part-Time, hawn iżjed ’il-quddiem imsejħa "ir-regoli prinċipali".

(2) Dawn ir-regoli għandhom jibdew iseħħu mis-sena ta’ stima
2015.

Temenda r-
regola 3 tar-
regoli prinċipali.

2. Fis-subregola (2) tar-regola 3 tar-regoli prinċipali, minflok
il-kliem "sebat elef euro (€7,000)," għandhom jidħlu l-kliem "għaxart
elef euro (€10,000) fil-każ ta’ income taxxabbli taħt l-artikolu 4(1)(b)
tal-Att jew tnax-il elf euro (€12,000) fil-każ ta’ income taxxabbli taħt
l-artikolu 4(1)(a) tal-Att,".

Temenda r-
regola 4 tar-
regoli prinċipali.

3. Ir-regola 4 tar-regoli prinċipali għandha tiġi emendata kif
ġej:

(a) fil-paragrafu (b) tagħha, minflok il-kliem
"impjegati" għandhom jidħlu l-kliem "aktar minn żewġ
impjegati (u dawn l-impjegati jkunu fuq bażi part-time)";

(b) fil-paragrafu (ċ) tagħha, il-kelma "u" għandha
titħassar;

(ċ) fil-paragrafu (d), minflok il-kliem "fuq bażi full-
time." għandhom jidħlu l-kliem "fuq bażi full-time; u"; u

(d) minnufih wara l-paragrafu (d) tagħha, kif emendat,
għandu jiżdied il-paragrafu ġdid li ġej:

"(e) ikun reġistrat għal skopijiet ta’ taxxa fuq il-
valur miżjud, ħlief jekk l-attività ekonomika li jkun
jagħmel tkun waħda li dwarha din ir-reġistrazzjoni ma
tkunx meħtieġa jew l-individwu jkun eżenti mir-
reġistrazzjoni taħt l-Att dwar it-Taxxa fuq il-Valur
Miżjud.".

Temenda r-
regola 6 tar-
regoli prinċipali.

4. Il-paragrafu (a) tas-subregola (1) tar-regola 6 tar-regoli
prinċipali għandu jiġi sostitwit b’dan li ġej:

"(a) kumpanniji kkontrollati u l-istess azzjonisti jkunu
proprjetarji li jibbenefikaw direttament jew indirettament
minnhom b’iktar minn 50% mill-istess azzjonisti għandhom
jitqiesu li jkunu l-istess prinċipal;".

Temenda r-
regola 8 tar-
regoli prinċipali.

5. Fir-regola 8 tar-regoli prinċipali, minflok il-kliem "jsir sat-
30 ta’ Ġunju" għandhom jidħlu l-kliem "jsir sal-21 ta’ Diċembru".

Temenda l-
Iskeda B li 
tinsab mar-
regoli prinċipali.

6. Fl-Iskeda B li tinsab mar-regoli prinċipali, il-kliem "It-
taxxa dovuta kif tirriżulta f’A4 trid titħallas sat-30 ta’ Ġunju tas-sena
ta’ wara, skond l-Artiklu 90A(6) ta’ l-Att dwar it-Taxxa fuq l-Income"
għandhom jiġu mħassra.


